
TACITE Dialogue des orateurs, 28-29 (Latin 1°' Hatier Les Belles Lettres)

Les causes de la décadence : I’éducation des enfants.

A Rome, I’éducation avait surtout pour but de former des orateurs, qui étaient trés bien
considérés. Or en 75 de notre ere, date du Dialogue de Tacite, I’éloquence ayant perdu tout
prestige, on incrimine le laxisme dans I’éducation et le reldchement des mceurs familiales,
premiére cause de ce déclin.

Nam pridem suus cuique filius non in cella empteae nutricis sed gremio ac sinu
matris educabatur, cujus praecipua laus erat tueri domum et inservire liberis.
Eligebatur autem major aliqua natu propinqua, cujus probatis spectatisque
moribus omnis ejusdem familiee suboles committeretur ; coram qua neque dicere
fas erat quod turpe dictu, neque facere quod inhonestum factu videretur [...].

At nunc natus infans delegatur Graeculeae alicui ancillze, cui adjungitur unus aut
alter ex omnibus servis, plerumque vilissimus nec cuiqguam serio ministerio
accommodatus. Horum fabulis et erroribus teneri statim et rudes animi
imbuuntur ; neque quisquam in tota domo pensi habet quid coram infante
domino aut dicat aut faciat. Quin etiam ipsi parentes nec probitati neque
modestize parvulos assuefaciunt, sed lasciviae et dicacitati, per quae paulatim
impudentia irrepit et sui alienique contemptus. Jam vero propria et peculiaria
hujus urbis vitia paene in utero matris concipi mihi videntur, histrionalis favor et
gladiatorum equorumque studia. Quibus occupatus et obsessus animus

quantulum loci bonis artibus relinquit ?



